
 
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᓄᓇᕐᔪᐊᕐᒥ ᑎᖑᒡᓗᖕᓇᒧᑦ ᐅᓪᓗᕆᔭᐅᑎᓪᓗᒍ 2025 

ᐱᒋᐊᕐᕕᖓᑕ ᐅᓪᓗᖓ: ᔪᓚᐃ 24, 2025 

ᐃᓱᓕᕝᕕᒃᓴᖓᑕ ᐅᓪᓗᖓ: ᔪᓚᐃ 28, 2025 

ᓄᓇᕗᓕᒫᒥ 120 ᑎᑦᑕᑯᓗᐃᑦ 

 

ᓄᓇᕐᔪᐊᕐᒥ ᑎᖑᒡᓗᖕᓇᐅᑉ ᐅᓪᓗᖓ ᑕᒪᑐᒪᓂ ᐊᕐᕌᒍᒥ ᐊᑐᖅᑕᐅᓛᖅᐳᖅ ᓇᒡᒐᔾᔭ, ᔪᓚᐃ 28-ᒥ. 

ᑕᕝᕙᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ "ᑎᖑᒡᓗᖕᓇᖅ: ᐊᒡᒍᖅᑐᕐᓗᑎᒍᑦ", ᓇᓗᓇᐃᖅᓯᒃᑲᓐᓂᖅᐳᖅ 

ᑮᓇᐅᔭᖃᕈᓐᓃᖅᑎᑦᑎᔭᕆᐊᖃᕐᓂᕐᒥᒃ, ᐃᓅᖃᑎᒌᓂᒃ ᐊᒻᒪ ᐊᑕᖐᔪᓂᒃ ᑐᓗᖅᑕᕈᑎᓂᒃ, 

ᐅᑯᓂᖓᓗ ᑕᓗᕈᒃᑯᑎᓂᖅ, ᐊᔪᖅᑎᑦᑎᔪᓂᒃ ᑎᖑᒡᓗᖕᓇᕈᓐᓃᖅᑎᑦᑎᓂᕐᒥᒃ ᐊᒻᒪ ᑎᖑᒃᑯᑦ 

ᐋᓐᓂᐊᖅᑖᖅᑎᑦᑎᑦᑕᐃᓕᓂᕐᒥᒃ.  

ᑖᓐᓇ ᓄᓇᕐᔪᐊᕐᒥ ᐱᓕᕆᐊᖑᔪᖅ ᑐᕌᒐᖃᖅᐳᖅ ᐅᔾᔨᕈᓱᓕᖅᐹᓪᓕᖅᑎᑦᑎᓇᓱᒃᖢᑎᒃ 

ᑎᖑᒡᓗᖕᓇᒥᒃ, ᐱᑦᑕᐃᓕᑎᑦᑎᓂᕐᒥᒃ, ᑎᓕᐅᕆᓂᕐᒥᒃ ᖃᐅᔨᓴᕐᓂᕐᒥᒃ, ᐊᒻᒪ ᖃᓄᐃᓕᐅᕈᑎᒃᓴᓂᒃ 

ᐋᖅᑭᒃᓱᐃᓗᑎᒃ ᑎᖑᒡᓗᖕᓇᖅ ᓄᖅᑲᖅᑎᓐᓇᓱᒡᓗᒍ. ᐊᒻᒪᓗᑦᑕᐅᖅ, ᓇᓂᓯᓇᓱᒡᓗᓂ 

ᒥᓕᐊᖏᓐᓃᑦᑐᓂᒃ ᐃᓄᖕᓂᒃ ᐋᓐᓂᐊᓕᖕᓂᒃ ᖃᐅᔨᒪᙱᑦᑐᓂᒃ ᖃᓄᐃᓕᖓᓂᖏᓐᓂᒃ, 

ᐊᖏᒡᓕᒋᐊᕐᓗᒍ ᐱᔪᓐᓇᕐᓂᖅ ᑲᒪᒋᔭᐅᓂᕐᒥᒃ, ᐃᓚᓕᐅᔾᔨᓂᕐᓗ ᐱᔨᑦᑎᕋᐅᑎᓂᒃ 

ᐱᑕᖃᕈᓐᓃᖅᑎᓪᓗᒍ ᑎᖑᒡᓗᖕᓂᖅ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᖅᑕᐃᓕᒪᓂᕐᒥ ᐊᑦᑕᕐᓇᖅᑑᓗᓂ 

2030−ᒧᑦ ᑎᑭᓪᓗᒍ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕕᖃᕈᒪᕗᑦ ᑎᓕᐅᕈᒪᓪᓗᒋᑦ ᓄᓇᕗᒻᒥᐅᑦ ᖃᓄᐃᓕᐅᕆᐊᕐᓂᖅ 

ᖃᐅᔨᓴᖅᑕᐅᓂᒃᑯᑦ, ᐃᓅᓕᓴᖅᑕᐅᓂᒃᑯᑦ, ᐊᒻᒪ ᐋᓐᓂᐊᓕᕇᒃᑯᑎᓕᖅᑕᐅᓂᒃᑯᑦ ᐃᓅᓕᒃᖠᕐᓂᕐᒧᑦ, 

ᓄᑖᓂᒃ ᐋᓐᓂᐊᓕᕈᑕᐅᕙᒃᑐᓂᒃ ᒥᒃᖠᒋᐊᖅᑎᑦᑎᓂᕐᒧᑦ, ᐊᒻᒪ ᐱᐅᓯᕚᓪᓕᖅᑎᓪᓗᒍ 

ᖃᓄᐃᙱᑦᑎᐊᕐᓂᖓ ᓄᓇᓕᖏᑕ. 

  



ᑎᖑᒡᓗᒃᑐᑦ ᐳᕕᓕᕈᑕᐅᕙᒃᑐᖅ ᑎᖑᒃᑯᑦ ᐊᒻᒪᓗ, ᑲᒪᒋᔭᐅᑲᐅᑦᑐᙱᑉᐸᑦ, ᐱᐅᔪᓐᓃᕈᑎᔪᓐᓇᖅᐳᖅ 

ᖃᓄᐃᙱᑦᑎᐊᖅᑑᒐᓗᐊᓄᑦ ᑎᖑᖕᒦᑦᑐᑦ ᐃᔭᕈᕙᐅᔭᓄᑦ. ᖃᐅᔨᔾᔪᑕᐅᔪᓐᓇᖅᑐᑦ ᑎᖑᒡᓗᒃᑐᓄᑦ 

ᐅᔾᔨᕆᔭᐅᙱᓴᐃᓐᓇᕈᓐᓇᖅᑐᑦ ᑭᓯᐊᓂ ᐃᒪᐃᑦᑐᓐᓇᖅᑐᑦ: 

• ᒥᕆᐊᙳᓗᑎᒃ ᐊᒻᒪ/ᐅᕝᕙᓘᓐᓃᑦ ᒥᕆᐅᓂᒡᓗᑎᒃ. 

• ᑳᑲᑕᙱᓪᓗᑎᒃ ᓂᕐᕆᕐᓗᓕᕐᓗᑎᒡᓗ. 

• ᖁᖅᓱᖅᑎᓪᓗᓂ (ᐅᕕᓂᐊᒍᑦ ᐃᔨᖏᑎᒍᓪᓗ). 

• ᐊᒥᕐᓗᒡᓗᑎᒃ/ᐅᕝᕙᓘᓐᓃᑦ ᐅᖏᓚᑲᑕᒡᓗᑎᒃ. 

• ᐃᑎᕈᖏᑦ ᖁᖅᓱᖅᑎᕐᔪᐊᕐᓗᑎᒃ. 

• ᐆᑎᕐᓇᖅᑰᔨᓗᑎᒃ ᓲᕐᓗ ᑕᖃᖓᓗᓂ ᐆᑎᕐᓇᕐᓗᓂᓘᓐᓃᑦ. 

ᑲᓇᑕᒥ, ᐱᖓᓱᑦ ᐊᑐᖅᑕᐅᒐᔪᖕᓂᖅᐹᖑᔪᑦ ᑎᖑᒡᓗᖕᓇᖅ A, B, ᐊᒻᒪ C−ᒥᑦ ᑲᐱᔭᐅᓲᑦ 

ᐃᓅᓵᖅᑎᓪᓗᒋᑦ, ᐊᑕᐅᓯᖅ ᐊᒻᒪ 9−ᓄᑦ ᑕᖅᑭᓄᑦ ᓄᓇᕗᒻᒥᐅᓕᒫᓄᑦ ᐊᒻᒪ ᑎᖑᒡᓗᖕᓇᖅ A−ᒧᑦ 

ᑲᐱᔭᐅᖃᑦᑕᖁᔭᐅᕗᑦ ᐊᐅᓪᓚᓕᕌᖓᑕ ᐃᓚᖏᓐᓄᑦ ᓄᓇᓕᒡᔪᐊᓄᑦ. ᑲᐴᑎᑕᖃᙱᑦᑐᖅ 

ᓴᐳᔾᔨᔾᔪᑎᒃᓴᒥᒃ ᑎᖑᒡᓗᖕᓇᖅ C−ᒧᑦ.  

ᑎᖑᒡᓗᖕᓇᖅ ᐊᐃᑦᑐᕐᓘᑕᐅᓲᖅ ᓱᕈᖅᓯᒪᔪᓄᑦ ᓂᕿᓄᑦ, ᐃᒪᕐᒧᑦ, ᐅᕝᕙᓘᓐᓃᑦ ᐊᒃᑐᖅᑕᐅᓯᒪᔪᓄᑦ 

ᐊᓇᕐᓄᑦ. ᐊᐃᑦᑐᕐᓗᐃᑦᑕᐃᓕᒪᓗᑎᑦ ᐊᒡᒐᑎᑦ ᐅᐊᓴᖅᐸᒡᓗᒋᑦ ᐊᓇᕐᕕᖕᒦᕌᓂᒃᑳᖓᕕᑦ, 

ᖁᐃᖏᓕᓴᖏᓐᓂᒃ ᐊᓯᔾᔨᖅᓯᓕᕌᖓᕕᑦ, ᐊᒻᒪ ᓂᕿᓕᕆᓚᐅᙱᓐᓂᕐᓂ ᓂᕆᓚᐅᙱᓐᓂᕐᓂᓪᓗ, 

ᒪᓕᒃᐸᒡᓗᑎᓪᓗ ᐊᑦᑕᕐᓇᙱᑦᑐᓂᒃ ᓂᕿᓕᕆᓂᕐᒧᑦ ᐱᓕᕆᔾᔪᓯᕐᓂᒃ. 

ᑎᖑᒡᓗᖕᓇᖅ B ᐊᒻᒪ C ᐊᐃᑦᑐᕐᓗᒍᑕᐅᔪᓐᓇᖅᑐᑦ ᐅᑯᑎᒎᓇᖅ: 

• ᓴᐳᔾᔨᔾᔪᑎᒃᓴᓂᒃ ᐊᑐᙱᖦᖢᓂ ᖃᓂᒃᑯᑦ, ᐃᑎᒃᑯᑦ, ᐅᕝᕙᓘᓐᓃᑦ ᐅᑦᑐᒃᑯᑦ ᓄᓕᐊᕐᓂᒃᑯᑦ. 

• ᐊᒥᖅᑳᖃᑎᖃᕐᓂᖅ ᐋᖓᔮᕐᓇᖅᑐᓅᖓᔪᓂᒃ ᓲᕐᓗ ᑲᐴᑎᓂᒃ ᑲᐴᑎᒃᑯᕕᖕᓂᒡᓘᓐᓃᑦ. 

• ᓴᓗᒻᒪᖅᓴᖅᓯᒪᙱᑦᑐᓂᒃ ᑐᓂᓕᖅᓱᖅᑕᐅᔪᓄᑦ ᐅᕝᕙᓘᓐᓃᑦ ᑎᒥᖏᑦᑎᒍᑦ ᐳᑐᔭᐅᔾᔪᑎᓄᑦ. 

• ᐊᐅᖕᒥᑦ ᐊᐅᖕᒧᑦ ᐊᒃᑐᐊᖃᑦᑕᐅᑎᓂᖅ. 

• ᐃᒡᓗᒥᐅᖃᑎᖃᕐᓂᖅ. 

• ᓯᖓᐃᔪᑦ ᓄᑕᕋᓛᖃᓕᖅᑎᓪᓗᒋᑦ. 

  



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐊᓯᖏᑦ ᐱᔪᓐᓃᖏᔾᔫᒥᔾᔪᑕᐅᔪᓐᓇᖅᑐᑦ ᑎᖑᒡᓗᖕᓂᕐᒧᑦ ᐊᒻᒪᓗ ᐊᓯᖏᑦ ᓄᓕᐊᕐᓂᒃᑯᑦ 

ᐊᐃᑦᑐᕐᓗᒃᑕᐅᓲᑦ ᐱᖃᓯᐅᑎᓪᓗᒋᑦ: 

• ᐅᓲᑉ ᐴᖏᓐᓂᒃ ᐊᑐᖅᐸᒡᓗᓯ ᐅᕝᕙᓘᓐᓃᑦ ᓴᐳᔾᔨᔾᔪᑎᓂᒃ. ᐅᓲᑉ ᐴᖏᑦ ᐊᒻᒪ ᐱᐊᒃᓯᓕᕈᑏᑦ 

ᐊᑭᖃᙱᖦᖢᑎᒃ ᐱᔭᒃᓴᐅᔪᑦ ᐋᓐᓂᐊᕕᖕᓂᑦ ᐊᓯᖏᓐᓂᒡᓗ ᓄᓇᓕᖕᓂ ᐱᑖᕐᕕᖕᓂᑦ 

ᓄᓇᕗᒻᒥ. 

• ᖃᐅᔨᓴᖅᑕᐅᒐᔪᒡᓗᓯ ᓄᓕᐊᕐᓂᒃᑯᑦ ᖁᐱᕐᕆᓯᒪᙱᒃᑲᓗᐊᕐᒪᖔᑦ 

ᓄᓕᐊᖃᑎᖃᕆᐊᓚᐅᙱᓐᓂᔅᓯᓐᓂᒃ ᐊᐃᑉᐸᖅᑖᓵᔅᓯᓐᓂᒃ(ᑦ). ᖃᐅᔨᓴᖅᑕᐅᕙᒡᓗᓯ 

ᐃᕝᕕᓪᓘᓐᓃᑦ ᐊᐃᑉᐸᐃᓪᓘᓐᓃᑦ(ᐸᑎᓪᓘᓐᓃᑦ) ᓄᓕᐊᑲᑕᒃᑳᖓᔅᓯ ᐊᓯᔅᓯᓐᓂᒃ. 

ᖃᐅᔨᓴᖅᑕᐅᕙᒡᓗᓯ ᐅᓲᑉ ᐴᖓᓂ ᐊᑐᓚᐅᕋᓗᐊᕈᔅᓯ. 

ᐋᓐᓂᐊᕕᓕᐊᕐᓗᑎᑦ ᖃᐅᔨᓴᖅᑕᐅᔭᖅᑐᕐᓗᑎᑦ ᑲᐱᔭᐅᔭᖅᑐᕐᓗᑎᓪᓗ. ᑐᑭᓯᒋᐊᒃᑲᓐᓂᕈᒪᒍᔅᓯ 

ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᓂᐅᑉ ᒥᒃᓵᓄᑦ, ᐃᓗᐊᖅᓴᐃᔨᒧᑦ ᐅᖃᖃᑎᖃᕐᓗᑎᑦ ᐅᕝᕙᓘᓐᓃᑦ 

ᐅᕗᙵᕐᓗᑎᑦ I Respect Myself ᐃᑭᐊᖅᑭᕕᒃᑰᕈᑎᒧᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

cdeogracias@gov.nu.ca 

https://www.irespectmyself.ca/
mailto:cdeogracias@gov.nu.ca

